
QATLAMLARNING QAROR TOPISHI

Annotatsiya. Huquq ta’limi tizimida yuridik terminologiyani puxta o‘rganish bo‘lajak 
mutaxassisning professional nutqi kompetensiyasini shakllantirish va takomillashtirishda 
yetakchi omil hisoblanadi. Yuristlarning kasbiy faoliyatida terminlardan to‘g‘ri va o‘rinli 
foydalanish muhim ahamiyatga ega. Soha termini kasbiy muloqotning asosiy kategoriyalaridan 
biri hisoblanar ekan, yuridik oliy ta’lim muassasalarida terminologiyani o‘qitish kelajakda yurist 
mutaxassislar tayyorlashning sifatiga samarali ta’sir ko‘rsatadi. Yuridik til leksikasi talablarini 
o‘zlashtirish bo‘lajak yuristlarning ijtimoiy-huquqiy faoliyatida shaxslararo muloqot ko‘nikmalari, 
turli yuridik vaziyatlarda professional nutqdan foydalanish malakalarini shakllantiradi va 
rivojlantiradi. Leksikani, xususan, terminologik tizimlarni tadqiq qilish bugungi tilshunoslikning 
dolzarb masalalaridan biridir. So‘nggi yillarda o‘zbek leksikologiyasi va leksikografiyasining 
rivojlanishi hamda ilmiy-nazariy asoslarining takomillashuvi barcha fan tarmoqlari, jumladan, 
yurisprudensiya terminologiyasi va uning ilmiy tamoyillarini chuqur o‘rganish uchun keng 
imkoniyatlar yaratdi. Tilshunoslik tarmog‘i hisoblangan leksikologiyada tilning asosiy lug‘aviy 
birligi bo‘lgan leksemalar bir-biridan ajralgan holda emas, balki o‘zaro bog‘liqlikda, xilma-xil 
ma’noviy aloqadorlikda reallik kasb etadi. Ayni shunday holat turli-tuman leksik qatlamlarning 
qaror topishiga olib kelgan. Shu tufayli bunday leksik qatlamlar muayyan tartibda guruhlanadi. 
Mazkur maqolada o‘zbek tilining yuridik terminologik tizimidagi o‘zgarishlar, rivojlanish va 
shakllanish, lisoniy nominatsiyalarning semiotik jihatlari, terminologiyada tizimlilik tamoyili, 
yuridik terminlarni mavzuviy guruhlash, terminologiyada jins-tur bog‘lanishlar, termin hosil 
qilishda giperonimlik vazifasini bajaruvchi leksika xususida fikr yuritiladi. Shuningdek, lug‘aviy 
birlik va terminlarning o‘zaro munosabati, yurisprudensiyada umumhuquqiy tezaurus masalasi, 
yurisprudensiyaga oid terminologiyaning takomillashuvi, o‘zbek yuridik terminologiyasi 
tamoyillariga ham e’tibor qaratilgan. Xususan, o‘zbek yuridik terminologiyasida tushuncha va 
nominatsiya aloqalarini aniqlash, terminlararo ma’noviy xususiyatlarning turlarini tahlil qilish, 
bunda mavzuviy tasnif, birinchidan, real voqelikdagi predmet va hodisalar tasnifi (ekstralisoniy 
omil), ikkinchidan, leksemalarning giponimik munosabati (interlisoniy omil)ga tayanilgan. 
Yurisprudensiyaga oid lug‘atlar va qomuslarni tahlil qilish hamda ularning sifatini oshirish 
bo‘yicha tavsiyalar berilgan. 

Kalit so‘zlar: termin, tizimlilik, giponim, arxisema, giperonim, tur, lug‘aviy birlik, terminologik 
nominatsiyalar, leksika, lug‘at, tezaurus, umumhuquqiy tezaurus, sinonimiya, birikma komponentlari, 
voqelik, ong, tushuncha



13.00.02 – TA’LIM VA TARBIYA 
NAZARIYASI VA METODIKASI 
(SOHALAR BO‘YICHA)

122 2025-YIL 1-SON
VOLUME 5 / ISSUE 1 / 2025

ISSN: 2181-1938YURISPRUDENSIYA

СОЗДАНИЕ ЛЕКСИЧЕСКИХ ПЛАСТОВ В ЮРИДИЧЕСКОЙ ТЕРМИНОЛОГИИ

Гулямова Гульнора Якубовна,
кандидат филологических наук, профессор 

Ташкентского государственного юридического университета

Aннотация. В системе юридического образования глубокое изучение юридической 
терминологии является ведущим фактором в формировании и совершенствовании 
профессиональной речевой компетентности будущего специалиста. В профессиональной 
деятельности юристов правильное и уместное использование терминов имеет важное 
значение. Поскольку юридическая терминология является одной из ключевых категорий 
профессионального общения, её преподавание в высших юридических учебных заведениях 
оказывает эффективное влияние на качество подготовки будущих специалистов-юристов. 
Освоение требований юридической лексики способствует формированию и развитию у будущих 
юристов навыков межличностного общения в социально-правовой деятельности, а также 
умений использовать профессиональную речь в различных юридических ситуациях. Системное 
исследование лексики, в частности терминологических систем, является актуальной 
проблемой современной лингвистики. В последние годы развитие узбекской лексикологии и 
лексикографии, а также совершенствование их научно-теоретических основ создали широкие 
возможности для глубокого изучения терминологии юриспруденции и её научных принципов. 
В лексикологии, которая является разделом языкознания, лексемы как основные единицы 
словарного состава языка не существуют изолированно, а проявляются во взаимосвязи, 
в различных смысловых отношениях. Именно этот фактор привёл к формированию 
многообразных лексических пластов, которые, в свою очередь, группируются в определённом 
порядке. В данной статье рассматриваются изменения, развитие и формирование юридической 
терминологической системы узбекского языка, семиотические аспекты языковой номинации, 
принцип системности в терминологии, тематическая группировка юридических терминов, 
родо-видовые связи в терминологии, а также лексика, выполняющая гиперонимическую 
функцию при образовании терминов. Кроме того, уделяется внимание соотношению 
лексических единиц и терминов, проблеме общеюридического тезауруса в юриспруденции, 
совершенствованию юридической терминологии, а также принципам узбекской юридической 
терминологии. В частности, анализируются связи между понятиями и номинациями в 
узбекской юридической терминологии, типы смысловых отношений между терминами. 
При этом тематическая классификация основана, во-первых, на классификации предметов 
и явлений реальной действительности (экстралингвистический фактор), во-вторых, на 
гипонимических отношениях лексем (внутриязыковой фактор). В статье также проведён 
анализ юридических словарей и энциклопедий, предложены рекомендации по повышению их 
качества.

Ключевые слова: термин, система, гипоним, архисема, гипероним, тип, лексическая 
единица, терминологические номинации, лексика, словарь, тезаурус, общеправовой тезаурус, 
синонимия, составные компоненты, реальность, сознание, понятие

CREATION OF LEXICAL LAYERS IN LEGAL TERMINOLOGY

Gulyamova Gulnora Yakubovna, 
Professor of Tashkent State University of Law,

Candidate of Philological Sciences

Abstract. A thorough study of legal terminology in the system of legal education is a leading factor 
in the formation and improvement of the professional speech competence of a future specialist. In the 

professional activities of lawyers, the correct and appropriate use of terms is of great importance. 
Since the term «field» is considered one of the main categories of professional communication, teaching 
terminology in higher legal educational institutions will have an effective impact on the quality of 
training legal specialists in the future. Mastering the requirements of the lexicon of the legal language 
forms and developing the skills of interpersonal communication in the socio-legal activities of future 
lawyers, the skills of using professional speech in various legal situations. Systematic research of 
vocabulary, in particular, terminological systems, is one of the pressing issues of modern linguistics. In 
recent years, the development of Uzbek lexicology and lexicography, as well as the improvement of its 
scientific and theoretical foundations, have created broad opportunities for a deep study of all branches 
of science, including the terminology of jurisprudence and its scientific principles. In lexicology, which 
is considered a branch of linguistics, lexemes, which are the main lexical unit of language, acquire 
reality not in isolation from each other, but in interdependence, in various semantic connections. This 
situation led to the establishment of various lexical layers. Therefore, such lexical layers are grouped in 
a certain order. This article discusses changes in the legal terminological system of the Uzbek language, 
development and formation, semiotic aspects of linguistic nominations, the principle of systematicity 
in terminology, thematic grouping of legal terms, gender-species connections in terminology, and 
lexicon that performs the function of hyperonymy in term formation. Also, attention is paid to the 
relationship between lexical units and terms, the issue of a general legal thesaurus in jurisprudence, the 
improvement of jurisprudential terminology, and the principles of Uzbek legal terminology. In particular, 
the definition of conceptual and nominative connections in Uzbek legal terminology, the analysis of 
types of semantic features between terms, in which the thematic classification is based, firstly, on the 
classification of objects and phenomena in real reality (extralinguistic factor), and, secondly, on the 
hyponymic relationship of lexemes (interlingual factor). Recommendations are given for the analysis and 
improvement of the quality of dictionaries and encyclopedias related to jurisprudence.

Keywords: term, systematicity, hyponym, archiseme, hyperonym, type, lexical unit, terminological 
nominations, lexicon, dictionary, thesaurus, general legal thesaurus, synonymy, compound components, 
reality, consciousness, concept

Kirish
Bo‘lg‘usi yurist kadrlar asosan rasmiy doi-

rada faoliyat ko‘rsatadi va davlat nomidan 
ish olib boradi. Shu bois ularning kelgusi fao-
liyatini rasmiy va ilmiy uslub madaniyatisiz 
tasavvur qilib bo‘lmaydi. Shu nuqtayi nazar-
dan, yuridik ta’limda soha terminologiyasiga 
oid modullarni talab darajasida o‘zlashtirish 
maqsadga muvofiqdir.

Milliy huquqshunoslik maktabini yaratish, 
huquq madaniyatini targ‘ib qilish va talabalar 
ongiga singdirish, erkin huquqiy demokratik 
jamiyat qurish bevosita bo‘lg‘usi yurist-kadr-
larning savodxonligiga bog‘liq. Shunday ekan, 
bo‘lg‘usi yuristlarning ixtisoslikka oid termi-
nologiya tizimini zarur darajada o‘rganishi 
davr talabidir. 

Yuridik ta’lim maskanlarida soha termino-
logiyasi, uning talab va qoidalarini o‘qitishning 
asosiy maqsadi quyidagilardan iborat [1]: 

– talabalarni yuridik til leksikasining o‘zi-
ga xususiyatlari bilan tanishtirish; 

– professional yuridik nutqda terminlar-
dan maqsadga muvofiq va o‘rinli foydalanish-
ga o‘rgatish; 

– talabalarning yozma yuridik nutqini 
shakllantirish; 

– yuridik terminlar oldiga qo‘yilgan talab 
va mezonlar to‘g‘risida ko‘nikmalar hosil qi-
lish; 

– yurisprudensiya tarmoqlariga oid huj-
jatlarni to‘g‘ri rasmiylashtirishga o‘rgatish; 

– matn tuzish tartib-qoidalarini bilish, 
kodekslar, qonunlar, farmonlar, qarorlar va 
ularning moddalari yuzasidan fikr yurita bi-
lish; 

– yozma sharhlar, izohlar, mulohazalar 
yoza olish qobiliyatini shakllantirish. 

O‘zbek tilshunosligi va uning tarmoqla-
raro rivoji tobora oshib bormoqda. Tilimiz 

mavqeyini ko‘tarish, uning imkoniyatlarini 
keng ochib berish davlat siyosatiga oid ma-
salalardan biriga aylangan. Tilshunoslikning 
barcha yo‘nalishlari, jumladan, sohalar ter-
minologiyasi ravnaqi uchun ham keng im-
koniyatlar yaratildi. O‘zbek tilining qator 
sohaviy terminologiyalari, jumladan, yuridik 
terminologik tizimida ham o‘zgarishlar ro‘y 
bera boshladi. Birinchidan, qonunchiligimiz 
milliy tus oldi, ijtimoiy yo‘naltirilgan bozor 
munosabatlariga o‘tish amaliyoti natijasida 
yurisprudensiyaga aloqador qator yakka va 
birikma terminlar qo‘llana boshladi: absen-
teizm, blanket dispozitsiya, budjet ssudasi, 
de-yure, lizing, sessiya, sanatsiya, faktoring, 
makroiqtisodiyot, depozitariy, mulk sug‘ur-
tasi, davlat tasarrufidan chiqarish, mulk ija-
rasi, hissadorlik jamiyati, ipoteka shartno-
masi, barter bitimlari kabi terminlar shular 
jumlasidandir.

Ikkinchidan, ilm-fan, ishlab chiqarishdagi 
taraqqiyot jamiyatga yangidan yangi so‘zlar, 
leksik birliklar uchun zamin yaratmoqda. Ti-
limizda ko‘plab neologizmlar paydo bo‘lyap-
tiki, ular lug‘at boyligiga munosib hissa qo‘-
shib kelmoqda: botnet, xaker, elektron jang-
lar ((EV), o‘lja to‘ri (honeynet), onlayn hujum 
(online attack), maxfiylik banneri, ma’lumot 
sizishi (targeted attack), kompyuter hujumi, 
virus hujumi, zombi-tarmoq, veb xavfsizligi 
kabilar shular jumlasidan.

Uchinchidan, qayd etilgan sabablarga 
ko‘ra, yuridik terminologiyada qator termin-
lar yangicha ma’no kasb etdi. Jumladan, bir-
ja terminiga O‘zbek tilining izohli lug‘atida 
shunday izoh berilgan: “Kapitalistik mam-
lakatlarda: qimmatbaho qog‘ozlar va har xil 
mollar savdo-sotiq qilinadigan yirik savdo 
muassasasi”. Mazkur termin Yuridik ata-
malar qomusiy lug‘atida quyidagicha talqin 
etilgan: “Avvaldan tayinlanadigan manzil va 
vaqtda belgilangan qoidalar asosida ochiq 
savdo-sotiq o‘tkazish orqali birja tovarlari 
bilan erkin ulgurji savdo qilish shart-sharoit-
larini yaratuvchi, yuridik shaxs hisoblanadi-
gan korxona”.

Tilshunoslikda, xususan, leksikologiyada 
tilning asosiy lug‘aviy birligi bo‘lgan lekse-
malar bir-biridan ajralgan holda emas, balki 
o‘zaro bog‘liqlikda, xilma-xil ma’noviy aloqa-
dorlikda reallik kasb etishi alohida ta’kidla-
nadi. Ayni shunday holat turli-tuman leksik 
qatlamlarning qaror topishiga olib kelgan. 
Shu tufayli bunday leksik qatlamlar muayyan 
tartibda guruhlanadi [2]. 

Ta’kidlash lozimki, mavzuviy tasnif, birin-
chidan, real voqelikdagi predmet va hodisa-
larning o‘z tasnifi (ekstralisoniy omil), ikkin-
chidan, leksemalarning giponimik munosaba-
ti (interlisoniy omil)ga tayanadi [3].

Material va metodlar 
Har qanday ilmiy tadqiqotning samara-

dorligi tanlangan tahlil metodlari va ularning 
nazariy asoslanishiga bog‘liq. Shu bois asosiy 
e’tibor yuridik terminlarning shakllanishi, 
terminlararo ma’noviy munosabatlar hamda 
terminlarning jins-tur aloqalarini o‘rganish-
ga qaratildi. Bu jarayonda nazariyotchi filolog 
va yurist olimlarning fikr-mulohazalari tahlil 
qilinib, soha lug‘atlari qiyosiy o‘rganil. Tadqi-
qotda konvergent va divergent metodlaridan 
foydalanildi [4].

O‘zbek yuridik terminologiyasi sohasida 
ilmiy tadqiqotlar olib borgan olimlar (M. Qo-
simova, Sh. Ko‘chimov, G. Gulyamova) tomo-
nidan taklif etilgan tasniflarni umumlashtirib, 
o‘zbek tilining yuridik terminlarini quyidagi-
cha tasniflash mumkin: 1) shaxs holati (qotil, 
josus, o‘g‘ri, tovlamachi, voris, tergovchi, tad-
birkor, bankir); 2) voqea, hodisa, jarayon ho-
lati (amnistiya, tergov, apellatsiya, majburlov, 
tintuv, harbiy holat, favqulodda holat, yuz-
lashtirish); 3) huquqiy hujjatlar nomi (order, 
akt, subsidiya, guvohnoma, litsenziya, viza, 
nota, sanksiya, deklaratsiya, farmon, qaror, 
ajrim); 4) huquq bilan bog‘liq ijtimoiy-siyosiy 
jarayonlar (bitim, kelishuv, referendum, say-
lov, monitoring, ommaviy tartibsizlik, terror, 
ombudsman); 5) moliya (mablag‘) masala-
siga oid holatlar (jarima, soliq, boj, pensiya, 
aliment, maosh, gonorar, stipendiya, yordam 
puli, ish haqi, mukofot puli, ustama); 6) jazo 

holati va tizimi (qamoq, turma, koloniya, 
xushyorxona, jarima, axloq tuzatish ishlari, 
xizmat bo‘yicha cheklash, uy qamog‘i, shartli 
hukm qilish).

Mazkur tahlildan shu narsa ko‘rinadiki, 
salbiy xususiyatga ega yuridik terminlar qo-
nunchilikda, asosan, jinoyat darajasini belgi-
lovchi so‘zlar bo‘lib, ular shaxs holati, voqea, 
hodisa va jarayon holati bilan bog‘liq jinoyat-
larni ifodalaydi. Jumladan:

– shaxsga qarshi jinoyatlar;
– tinchlik va xavfsizlikka qarshi jinoyatlar;
– iqtisodiyot sohasidagi jinoyatlar;
– ekologiya sohasidagi jinoyatlar;
– harbiy xizmatni o‘tash tartibiga qarshi 

jinoyatlar;
– kiberjinoyatlar v.b.
Yuridik terminologiyada tushuncha va 

termin munosabatini T.A. Yatsyuk juda aniq 
ifodalab bergan [5].

Понятийная 
категория 

(ПК)

Термино-
логические 
номинации 

(ТН)

Семантичес-
кие катего-

рии (СК)

Mazkur sxema o‘zbek yuridik terminolo-
giyasida tushuncha va vositalar munosabati-
ga ham to‘la mos keladi. Ya’ni:

Tushuncha 
kategoriyasi 

(TK)

Terminologik 
nominatsiya-

lar (TN)

Semantik 
kategoriyalar 

(CK)

Masalan: Javobgarlik  ma’muriy javob-
garlik  ashyoviy kamchiliklar uchun ja-
vobgarlik  tanishishdan kelib chiqadigan 
majburiyatlar bo‘yicha javobgarlik  ashyo-
dan foydalanish natijasida uchinchi shaxsga 
yetkazilgan zarar uchun javobgarlik va h.k.

Yuridik terminlar tahlili shuni ko‘rsata-
diki, mazkur sohada ham giperonim va gi-
ponim, ya’ni jins-tur munosabatlari alohida 
ahamiyatga ega. Masalan, kiber terminini olib 
ko‘raylik. Ushbu termin shu mavzuviy guruh-
ning giperonim (jins)lik vazifasini bajaradi. 
Uning giponim (tur)lari ko‘plab terminlar-
dan tashkil topgan bo‘lib, ular birikma tarzi-

da namoyon bo‘ladi: kiberhujum, kiberxaker, 
kibernizo, kiberjinoyat, kiberfiribgarlik, kiber-
mudofaa, kiberxavfsizlik, kiberxavfsizlik bo‘yi-
cha maslahatchi, kiberxavfsizlikning buzilishi, 
kiberxavfsizlik texnologiyasi va boshqalar. De-
mak, mazkur tushuncha asosini kiber termini 
tashkil etadi [6].

Xuddi shunday, bojxona huquqi bilan 
bog‘liq tovar terminiga murojaat qilamiz. 
Ushbu giperonim termin qator giponimlarni 
hosil qilgan: tovar (giperonim) – tovarning 
kuzatuv hujjatlari, hisobvaraq-faktura (in-
voys), yuklab jo‘natish, konosament, yuk xati 
kabilar. Keltirilgan misollar muayyan bir gi-
peronim (jins)ning bir nechta giponimi (turi) 
mavjudligini ko‘rsatdi. Shuni ham alohida 
ta’kidlash joizki, ba’zi giponimlar giperonim-
lik vazifasini ham bajarib kelishi mumkin. Bu 
terminlarning o‘zaro aloqadorligini tasdiq-
lovchi muhim dalildir. 

Tadqiqot natijalari
O‘zbek tiliga davlat tili maqomi berilishi 

bilan o‘zbek tilining ijtimoiy mavqeyi ortdi. 
Davlat, ta’lim, tarbiya, ish yuritish, madaniy-
ma’rifiy, maorif ishlari o‘zbek tilida olib bori-
ladigan bo‘ldi. Qonunlar o‘zbek tilida yozilib, 
qonunchiligimiz milliy tus oldi. Qonun tili va 
uslubi milliylashdi, ko‘plab o‘zbekcha huqu-
qiy atamalar, iboralar va terminlar paydo 
bo‘ldi: davlatchilik, qonunchilik, vakillik, band-
lik, hokimlik, sarmoya, mulkdor, hissadorlik, 
hisobvaraq, kafillik, kafolat xati, ashyoviy kre-
dit, reklama bozori va b. Ko‘rinadiki, qonun 
tilining yuridik terminlogiyasiga alohida e’ti-
bor berilmoqda. 

O‘zbek ilmiy terminologiyasining milliy-
lashuvi respublikamizning mustaqillikka eri-
shishi, kelajagi buyuk davlat sifatida tez va 
jadal rivojlanishi bilan bevosita bog‘liq. Shu-
ning uchun o‘zbek yuridik terminologiyasi-
ning istiqlol davri taraqqiyoti har jihatdan 
alohida ahamiyat kasb etadi [7].

O‘zbek yuridik terminologiyasidagi bir 
xillik tamoyillari, terminlarni andozalash,  
yuridik terminologiyani muayyan tizim sifa-
tida o‘rganish, ularni ilmiy-nazariy jihatdan 

tasniflash tamoyillarini ishlab chiqish yuridik 
tilning umumhuquqiy tezaurusini hal qiladi.

Tezaurus biror tilning mukammal lug‘a-
ti bo‘lib, terminologiya asosini tashkil qiladi. 
Tezaurus muayyan ilmiy sohaga oid yakka va 
birikmalar yordamida terminologik tizim mo-
delini yaratadi [8]. 

So‘nggi vaqtlarda ilmiy sohaga tizimli 
yondashuv har qanday nutqiy obyektning 
uzviy belgisi sifatida tan olinmoqda. Xuddi 
shunday, terminologiyada tizimlilik til ele-
mentlari o‘rtasidagi mantiqiy bog‘liqlikni 
ifodalaydi. Shu bois qonunchilik tili uchun 
umumhuquqiy tezaurusning yuridik termin-
lari muhim omillardan biri hisoblanadi [9]. 
Chunki qonunchilik sohasi terminlari oddiy 
leksemalar to‘plami emas, balki yurispru-
densiyaning ichki bog‘liqligini aks ettiruvchi 
terminologik tizimdir. Shunday ekan, qonun-
chilikda yuridik terminlar o‘rtasidagi muno-
sabatlar aynan umumhuquqiy tezaurus orqa-
li ifodalanadi. 

Tezaurusda huquqiy terminlarga xos bo‘l-
gan umumiy jihatlar (ma’no qirralari va se-
malari) to‘liq aks etadi. Shuning uchun tezau-
rus semantikasi yuridik terminlar orqali ifo-
dalanadigan asosiy (umummuomala) ma’no-
ga teng: tezaurus ma’nosi yurisprudensiya 
uchun dominanta ma’no sanaladi.

Huquqshunoslikning turli sohalarida ish-
latib kelinayotgan quyidagi terminlarni ko‘rib 
chiqamiz: ish staji, ishlab chiqarish staji, meh-
nat staji. Bu terminlar, aslida, bitta tushun-
chani ifodalaydi. Endi ularning dominantini 
aniqlash lozim. Bizningcha, bu terminlarning 
dominanti mehnat staji hisoblanadi. Tezau-
rusda ular quyidagicha ko‘rinishga ega (do-
minant hamda uning sinonimlari qat’iy alifbo 
tartibida joylashtiriladi): mehnat staji. Sino-
nimlari: ish staji; ishlab chiqarish staji.

Bundan huquqiy terminologiyada faqat 
mehnat staji terminidan foydalanish lozim 
ekanligi ayon bo‘ladi.

Shuningdek, tezaurusda yuridik termin-
larning jins-tur (giponimik) munosabati ham 
o‘zining to‘liq ifodasini topadi. Dalillar keltira-

miz. Yuridik ensiklopediyada bir termin haqi-
da shunday deyilgan: “Fuqarolik huquqida ikki 
yoki undan ortiq shaxslarning fuqarolik huquq 
va burchlarini belgilash, o‘zgartirish yoki to‘x-
tatish to‘g‘risidagi kelishuvi, bitimning bir turi” 
[10]. Bu tushuncha shartnoma termini bilan 
ifodalanadi. Ayni shu termin negizida qator bi-
rikma terminlar hosil qilingan. Ayrimlarini na-
muna tariqasida keltiramiz: ijara shartnomasi, 
hadya shartnomasi, yakka shartnoma, pudrat 
shartnomasi, moliyalashtirish shartnomasi, hu-
quqiy shartnoma va b. Bularning ichidan huqu-
qiy shartnoma terminini dominant, aniqrog‘i, 
giperonim deb tanlaymiz. Demak:

Huquqiy shartnoma [giperonim]. Giponim-
lari: korxonani sotish shartnomasi, sug‘urta 
shartnomasi, o‘zaro yordam shartnomasi. 

Demak, yasama yoki birikma terminlar-
ning mosini tanlash masalasini umumhuqu-
qiy tezaurus hal qiladi. Umumhuquqiy tezau-
rusning mazmun-mohiyati yuridik til maz-
mun-mohiyatiga bog‘liq ekan, u lug‘at tarki-
bining buzilishi va barqaror bo‘lmaslikning 
oldini oladi.

Bu yerda gap yangicha ko‘rinish (nom)
ga ega bo‘lgan atama, ibora va terminlar ha-
qida borayotgani yo‘q. Albatta, jamiyatdagi 
tub o‘zgarishlar natijasida ilgari mavjud bo‘l-
gan voqea, hodisa, jarayonlarning yangicha 
ma’no kasb etishi va yangicha shaklda qo‘lla-
nishi muqarrar. Masalan, Yustitsiya ministr-
ligi – Adliya vazirligi, Ministrlar Soveti – Va-
zirlar Mahkamasi, grajdanlik ishi – fuqarolik 
ishi ko‘rinishida qo‘llanmoqda. Bu kabi o‘zga-
rishlar mazkur tushunchalar nomiga milliylik 
baxsh etib, ularni jamiyatimiz talabiga mos 
ravishda vujudga keltirdi.

Tadqiqot natijalari tahlili 
Yuridik tilda har bir termin terminologik 

talablarga to‘la mos kelishi shart. Aks holda, 
terminologiya sohasida sinonimlardan keng 
foydalanilib, uzundan uzoq ta’riflar, fikr chal-
kashliklariga yo‘l qo‘yiladi [11]. Yurispruden-
siyada mavjud ibora, terminlarning sinonim-
larini yaratish, birikmalar komponentlarini 
o‘xshash so‘zlar bilan almashtiraverish fikr 

sifatiga salbiy ta’sir ko‘rsatadi: qaydnoma 
matni – protokol matni – bayonnoma matni; 
uyushma – ittifoq – birlashma; hammerosxo‘r 
– hamvoris – vorisdosh; ajralish – er-xotin aj-
ralishi – qo‘ydi-chiqdi; operativ xodim – tezkor 
xodim; ish haftasi – begim kunlari; ko‘rsatma – 
ko‘rsatuv – ko‘rgazma; ustama narx – ustalma 
narx kabilar shular jumlasidandir.

Adabiy tilda mavjud so‘zlar o‘sha tilning 
lug‘at boyligi hisoblanadi. Ammo har qanday 
til terminologiyasi aniqligi, ilmiyligi va asos-
liligi bilan terminlarning birxillik tamoyilla-
riga tayanadi. Huquqiy fikrning izchil, aniq va 
lo‘nda bo‘lishi yuridik til talabidir. 

Tushunchaning qanchalik to‘g‘ri yoki no-
to‘g‘ri ifodalanishi puxta shakllangan lug‘at-
larda aniqlanadi:

voqelik ong tushuncha termin lug‘at

Demak, terminlarni o‘z o‘rnida ishlatish, har 
xilliklarga yo‘l qo‘ymaslik, muayyan tushuncha-
ni omma orasida bir xil va to‘g‘ri tushunish kabi 
jihatlarga amal qilish davr talabidir. 

Xulosalar
Yuridik terminologiya ham yaxlit bir tizim 

hisoblanadi. Terminlar o‘zaro munosabati-
ning giponimik, sinonimik, antonimik kabi 
turlarining mavjudligi fikrimizning tasdig‘i-
dir. Yuridik andozalar asosida yasalgan juda 
ko‘p terminlarning ishlatilayotganligi diqqat-
ga sazovordir. O‘zbek tili yuridik terminolo-
giyasining keyingi taraqqiyotini ta’minlashda 
umumhuquqiy terminlar tezaurusi muhim 
rol o‘ynaydi. Yuridik terminologiyani tartibga 
solish (masalan, sinonimiyani bartaraf etish), 
shu asosda turli-tuman lug‘atlar yaratish bu-
gungi kundagi dolzarb masalalardan biridir.

